
SIARAN MEDIA
KEMENTERIAN PENGANGKUTAN

KEMUDAHAN PENGANGKUTAN AWAM SEMPENA SIDANG KEMUNCAK
ASEAN DAN PROGRAM BERKAITAN PADA 26 - 28 MEI 2025

Sempena Sidang Kemuncak ASEAN Ke-46 dan program-program berkaitan yang
akan berlangsung dari 26 hingga 28 Mei 2025 di Kuala Lumpur, Kerajaan MADANI
akan mempertingkatkan kemudahan perkhidmatan awam di sekitar ibu negara bagi
memastikan kelancaran pergerakan orang ramai serta delegasi yang terlibat dalam

persidangan ini.

Untuk tujuan itu, syarikat pengendali pengangkutan awam, Rapidk KL akan
melanjutkan tempoh operasi (waktu puncak), menambah kekerapan tren,
menempatkan kakitangan tambahan serta memantau keperluan operasi sepanjang
tempoh tersebut. Langkah ini bertujuan memastikan akses pengangkutan awam yang
lebih mudah, cekap dan tangkas sepanjang acara berkenaan berlangsung, selaras
dengan prinsip ihsan dalam gagasan MADANI serta aspirasi penambahbaikan sistem

pengangkutan bandar.

Kemudahan ini juga dilaksanakan bagi menggalakkan orang ramai menggunakan

pengangkutan awam sepanjang tempoh berkenaan berikutan penutupan/lencongan



jalan raya secara berperingkat oleh pihak berkuasa melibatkan laluan masuk dan

keluar dari ibu negara.

Berikut pemakluman berkenaan status kemudahan pengangkutan awam yang
beroperasi bersempena dengan Sidang Kemuncak ASEAN Ke-46 dan program-

program berkaitan pada 26-28 Mei 2025:

PERKHIDMATAN REL RAPID KL

= Rapid KL akan melanjutkan tempoh operasi rel selama satu (1) jam pada waktu
puncak sebelah pagi dan petang bermula 23 Mei hingga 28 Mei 2025. Berikut

adalah jadual operasi tren pada waktu puncak:

Waktu Puncak Waktu Puncak

Pada Hari Biasa Sempena Sidang ASEAN
7.00 pagi — 9.30 pagi; dan 6.30 pagi - 10.00 pagi; dan
5.00 petang — 7.30 malam 4.30 petang — 8.00 malam

= Kekerapan tren pada hari Sabtu (24 Mei) dan Ahad (25 Mei) turut
dipertingkatkan bagi menampung pertambahan penumpang. Berikut adalah
jadual kekerapan tren pada 24 Mei dan 25 Mei 2025:

Kekerapan Tren Pada Sabtu & Ahad
Laluan Pada Hari Biasa Sempena Sidang ASEAN
Ampang/Sri Petaling | 5 minit 4 minit
Kelana Jaya 7 minit 5 minit
Monorel
Kajang 10 minit 8 minit
Putrajaya




= Tren tambahan akan digerakkan sekiranya berlaku peningkatan jumlah

penumpang atau mengikut keperluan operasi semasa. Rapid KL akan

mempertingkatkan pemantauan dan kawalan operasi sepanjang tempoh

persidangan.

= Seramai 400 kakitangan tambahan akan ditempatkan di stesen-stesen utama

untuk membantu melancarkan pergerakan penumpang dan delegasi ASEAN.

PERKHIDMATAB BAS & RAPID KL ON-DEMAND

» Beberapa laluan dijangka mengalami kelewatan jadual perjalanan susulan
penutupan jalan. Antara laluan yang terlibat ialah:

Laluan 402 (LRT Titiwangsa — LRT Maluri)

Laluan 302 (LRT Titiwangsa — KLCC)

Laluan 300 (Hab Pandan Indah — Lebuh Ampang)
Laluan 303 (Taman Mulia Jaya — Lebuh Ampang)
Rapid KL On-Demand (Zon Titiwangsa — Chow Kit)

= Pengguna bas yang menuju ke KLCC dan kawasan sekitarnya disaran untuk

menggunakan perkhidmatan rel. Antara stesen rel yang boleh digunakan

termasuk Stesen KLCC (Laluan Kelana Jaya), Stesen Persiaran KLCC (Laluan

Putrajaya), Stesen Raja Chulan (Monorel KL), Stesen Conlay (Laluan Putrajaya)

dan Stesen Bukit Bintang (Laluan Kajang dan Monorel KL).

Orang ramai disaran merancang perjalanan lebih awal serta mengikuti perkembangan

terkini melalui media sosial rasmi Rapid KL atau memuat turut aplikasi PULSE,

serta mempertimbangkan penggunaan alternatif seperti perkhidmatan rel bagi

mengelakkan sebarang kesulitan.



Warga kota diseru memanfaatkan sepenuhnya pengangkutan awam bagi
memudahkan pergerakan ke kawasan tumpuan dan menyumbang kepada kelancaran
trafik sepanjang tempoh persidangan dan acara berskala besar yang sedang

berlangsung di ibu negara.

